
საქართველოს დასაქმების ხელშეწყობის სახელმწიფო სააგენტოსა და გერმანიის დასაქმების ფედერალურ სააგენტოს შორის დადებული შეთანხმების საფუძველზე, 2021 წლის აპრილის თვიდან შესაძლებელია გერმანიაში, სოფლის მეურნეობის სფეროში სეზონურ სამუშაოებზე საქართველოს მოქალაქეების ლეგალური დასაქმება. 

სეზონური სამუშაოს ტიპი და პირობები: 
· მოსავლის აღება ღია მინდორში  (მაგალითად: სატაცური, პრასი, ბოლოკი, სალათის ფურცლები, მარწყვი, ჟოლო, კიტრი, ვაშლი, ყურძენი, კომბოსტო, კარტოფილი და სხვ.).
· დასაქმების ხანგრძლივობა: 1-დან 3 თვემდე. დასაქმების კონკრეტული ხანგრძლივობა მითითებული იქნება გერმანელი დამსაქმებლის მიერ მოწოდებულ კონტრაქტში.
· სამუშაო დრო: 5-6 დღე კვირაში;  8 - 10 საათი დღეში.
· ანაზღაურება: მინიმალური ხელფასი - 9.50 (2021 წლის პირველი ივლისიდან 9.60) ევრო საათში (დარიცხული), რომელსაც გამოაკლდება გადასახადები, კვებისა და საცხოვრებლის ხარჯები.
· გადასახადები:
· საშემოსავლო გადასახადი: შეადგენს დარიცხული ხელფასის 5%-ს.
· სოციალური დაზღვევის გადასახადის სახით დარიცხულ ხელფასს გამოაკლდება 20%  იმ შემთხვევაში თუ თქვენ გერმანიაში გამგზავრებამდე ხართ დასაქმებული ან უმუშევარი. 
თუ თქვენ გერმანიაში გამგზავრებამდე ხართ  სტუდენტი, პენსიონერი, დიასახლისი ან მამასახლისი, მაშინ თქვენზე არ გავრცელდება სოციალური გადასახადით დაბეგვრა.
შენიშვნა: 
· თუ ხართ სტუდენტი ან პენსიონერი, საჭირო იქნება შესაბამისი ცნობის წარდგენა. 
· გერმანიის კანონმდებლობით, დიასახლისად/მამასახლისად ითვლება პირი, თუ  პირის მეუღლე არის დასაქმებული. ამის დასადგენად ცნობის წარდგენა არ არის მოთხოვნილი.
ჯანმრთელობის დაზღვევის გადასახადი: ჯანმრთელობის დაზღვევის ხარჯები ეკისრება დამსაქმებელს.  
· მგზავრობის ხარჯები
· როგორც წესი, მგზავრობის ხარჯი უნდა გაიღოს დასაქმებულმა რაშიც იგულისხმება თვითმფრინავის ხარჯი ორივე გზაზე, ასევე საქართველოს მასშტაბით გადაადგილების ხარჯები.

· საცხოვრებელი
· დამსაქმებელი ან თავად განათავსებს მიგრანტს საცხოვრებელში, ან ეხმარება მის მოძიებაში. 
· განთავსება ძირითადად ხდება საერთო საცხოვრებელში (ოთახში 3-6 ადამიანი). საცხოვრებელი პირობები და ხარჯები ცნობილი იქნება კონკრეტული დამსაქმებლის მხრიდან ქირავნობის ხელშეკრულების შემოთავაზებისას. როგორც წესი საცხოვრებელი ქირის ხარჯი უნდა დაიფაროს დასაქმებულის მხრიდან.
· სხვა ხარჯები: 
· საქართველოს მოქალაქის ბიომეტრიული პასპორტის აღების ხარჯი იმ შემთხვევაში, თუ მოქალაქეს არ აქვს მოქმედი პასპორტი და მისი მოქმედების ვადა 6 თვეზე ნაკლებია,
· ჯანმრთელობის ცნობა - ფორმა N100,
· ხარჯი გამგზავრების წინ PCR ტესტის ჩატარებისთვის,
· დასაქმებული თვითონ ფარავს სამუშაო ადგილზე კვების და სხვა საყოფაცხოვრებო ხასიათის ხარჯებს.

· ვის შეუძლია სეზონურ სამუშაოებზე დასაქმება:
სეზონურ სამუშაოზე დასაქმების მსურველი უნდა აკმაყოფილებდეს  შემდეგ მოთხოვნებს:
· უნდა იყოს საქართველოს მოქალაქე;
· მინიმალური ასაკი: 18 წელი; მაქსიმალური - 59 წელი.
· გერმანიაში გამგზავრებამდე 3 თვით ადრე პერიოდში არ უმოგზაურია შენგენის სივრცეში;
· უნდა იყოს ფიზიკურად ჯანმრთელი;
· უნდა გააჩნდეს სოფლის მეურნეობასთან დაკავშირებული საქმიანობის გამოცდილება და მოტივაცია;
· ნებისმიერი მიზეზის (დარღვევის) არარსებობა, რაც იწვევს ქვეყანაში ხელახლა შესვლის შეზღუდვას;
· გერმანული ან ინგლისური ენის ელემენტარულ დონეზე ცოდნა (ჯგუფურად დასაქმების შემთხვევაში, აუცილებელია, მინიმუმ ერთ წევრს უნდა შეეძლოს გერმანულ ან ინგლისურ ენაზე კომუნიკაცია). ენის ცოდნის მოთხოვნას განსაზღვრავს დამსაქმებელი.

· დასაქმების პროცედურები:
· დასაქმების მსურველი პირველად რეგისტრაციას გადის სსიპ „დასაქმების ხელშეწყობის სააგენტოს“ კონტროლს დაქვემდებარებულ ელექტრონულ მისამართზე www.migracia.moh.gov.ge . აღნიშნული სარეგისტრაციო მისამართის ბმულები ასევე შეგიძლიათ იხილოთ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ვებგვერდზე  www.moh.gov.ge .
· მათთვის ვისაც არ აქვს წვდომა ინტერნეტზე, პორტალზე რეგისტრაციაში დახმარებას, ასევე შემოსული ვაკანსიის შესახებ ინფორმაციის მიწოდებასა და კონსულტირებას  უზრუნველყოფენ სსიპ დასაქმების ხელშეწყობის სახელწმიფო სააგენტოს და სსიპ სოციალური მომსახურების სააგენტოს სერვისცენტრების თანამშრომლები/კონსულტანტები მთელი საქართველოს მასშტაბით. აჭარის რეგიონში ამ პროცესში ასევე ჩაერთვება აჭარის დასაქმების ხელშეწყობის სააგენტოს სერვის ცენტრებიც.
· ზემოთ აღნიშნული უწყებების შესაბამისი კონსულტანტები, კონკრეტული ვაკანსიის შესახებ ინფორმაციის მიღების შემთხვევაში, უკავშირდებიან დასაქმების მსურველებს, იბარებენ გასაუბრებისა და კონსულტირებისთვის, აცნობენ კონკრეტული შეთავაზების პირობებს და ახდენენ ამ ვაკანსიაზე დასაქმების მსურველთა კონკრეტულ ვაკანსიაზე რეგისტრაციას. ოფისში მისვლისას მსურველს თან უნდა ჰქონდეს პირადობის ელექტრონული მოწმობა და/ან საქართველოს მოქალაქის ბიომეტრული პასპორტი.
· კონკრეტულ ვაკანსიაზე დასაქმების მსურველთა შესახებ მონაცემები მიეწოდება გერმანელ დამსაქმებელს. დასაქმებაზე საბოლოო გადაწყვეტილებას იღებს გერმანელი დამსაქმებელი. გადაწყვეტილება ეცნობება თითოეულ კანდიდატს.
· გერმანელი დამსაქმებლის მხრიდან დადებითი გადაწყვეტილების შემთხვევაში, დამსაქმებელი მუშაობის დაწყების მსურველს უგზავნის შრომით კონტრაქტს.
· გერმანიაში გამგზავრების ორგანიზებაში დახმარებას (საჭირო საბუთების შეგროვება/მოწესრიგება; აუცილებლობის შემთხვევაში, ბილეთის აღებაში დახმარება; შესაბამისი ინფორმაციის მიწოდება, მათ შორის სპეციალური ტრენინგის მეშვეობით და სხვ.) უზრუნველყოფს „დასაქმების ხელშეწყობის სახელმწიფო სააგენტო“. 
· ყველა ზემოთხსენებულ საკითხში, „დასაქმების ხელშეწყობის სააგენტოს“ ტექნიკურ და ექსპერტულ დახმარებას გაუწევს მიგრაციის საერთაშორისო ორგანიზაცია (IOM).     

· საკონტაქტო ინფორმაცია:
· საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინსიტროს ცხელი ხაზი 15-05
· საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინსიტროს ოფიციალური facebook-გვერდი.
· სსიპ დასაქმების ხელშეწყობის სახელმწიფო სააგენტოს საკონტაქტო ნომერი: (+995) 32  2 395306
· სსიპ დასაქმების ხელშეწყობის სახელმწიფო სააგენტოს ოფიციალური facebook-გვერდი და მეილი infosesa@moh.gov.ge

